
Ýöne samyrdamak… ÝÖNE SAMYRDAMAK…

Adymy tutýarsyň,
Edil tanaýan ýaly!
Meni ejemden başga,
Tanaýan barmy?!
Senem tanamarsyň,
Azara galma!

Tamaňy daňyber tala!
Sen ilki özüňi tana!
Käte hiç kimi göremok,
Men—egoizm!
Käte özümi söýýärin,
Men—narsisizm!
Maňa düşünjek bolup,
Garama kitaba,
Men—üýtgeşik dil,
Düşünmersiň grammatikama!

Maňa gerek däl söýgi,
Maňa gerek däl hiç zat,
Yşgym Arşda!
Ynsan söýgüsi—hiç zat!
Men—düşnüksizlik,
Ýüzümem iki!
Ýüzsüzlik erbet zat,
Bir ýüzüm seniňki!

Käte gyş men,
Kä ýatlatýan bahary.
Duýgularym durnuksyz,
Özümem gaharly.
Bagyşlaň!
Dilim biraz zäherli,
Men—obadan çykan şäherli! Goşgular


